
傷亭戶

作者：王冕　元

本作品收錄於《列朝詩集/甲前05》

清晨度東關，薄暮曹娥宿。

草床未成眠，忽起西鄰哭。

敲門問野老，謂是鹽亭族。

大兒去採薪，投身歸虎腹。

小兒出起土，衝惡入鬼籙。

課額日以增，官吏日以酷。

不為公所干，惟務私所欲。

田關供給盡，鹺數屢不足。

前夜總催罵，昨日場胥督。

今朝分運來，鞭笞更殘毒。

灶下無尺草，甕中無粒粟。

傷亭戶

旦夕不可度，久世亦何福。

夜永聲語冷，幽咽向古木。

天明風啟門，殭尸挂荒屋。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

